
KISLORODLI BIRIKMALAR ASOSIDA OLINGAN 
ANTIDETONATSION KOMPOZITSIYALARNING 
AI-80 AVTOMOBIL BENZININI DETONATSION 
BARQARORLIGIGA TA’SIRINI TADQIQ QILISH

UO‘T 665.65

Saloydinov Aziz Avazovich
texnika fanlari boʻyicha falsafa doktori (PhD)
Buxoro muhandislik-texnologiya instituti

 
Annotatsiya: Ilmiy tadqiqot ishida AI-80 avtomobil benziniga etil spirti va turli kislorod saqlagan birikmalar asosida olingan 
kompozitsiyalarning antidetonatsion xossasiga ta’siri oʻrganildi va laboratoriyada olingan natijalar qiymatlarni korrelyat-
siya koeffitsiyenti emperik tenglamalar bilan taqqoslandi.

Kalit soʻzlar: benzin, oksigenat, qoʻndirma, dispersion barqarorlik, kompozitsiya, spirtlar, efir, amin, detonatsion barqa-
rorlik, oktan soni.
Abstract: In a scientific study, the effects of ethyl alcohol and various oxygen-preserving compounds on the anti-detona-
tion property of AI-80 automobile gasoline and the results obtained in the laboratory were compared with the values of the 
correlation coefficient of the empirical equations.

Key words: gasoline, oxygenate, compound, dispersion stability, composition, alcohols, ether, amine, detonation stability, 
octane number.
Аннотация: В научном исследовании влияние этилового спирта и различных кислородсберегающих соединений 
на антидетонационные свойства автомобильного бензина АИ-80 и результаты, полученные в лабораторных усло-
виях, сравнивались со значениями коэффициента корреляции эмпирические уравнения.

Ключевые слова: бензин, оксигенат, соединение, дисперсионная устойчивость, состав, спирты, эфир, амин, дето-
национная устойчивость, октановое число.

K I R I S H
XXI asrning boshlarida avtotransport vositalarining samaradorligi va chiqindi gazlari bilan ekologiyani iflos-

lanishi muammolari har qachongidan ham muqobil motor yoqilg‘ilarini ishlab chiqarish texnologiyasida sezilarli 
oʻzgarishlarni talab qildi [1]. AI-80 avtomobil benzinining detonatsion barqarorligini oshirish va uning sama-
radorligini yaxshilash maqsadida kislorodli birikmalar asosida antidetonatsion kompozitsiyalar ishlab chiqil-
moqda. Detonatsiya avtomobil dvigatellarining ishlashida muammolarni keltirib chiqaradi, shu sababli benzin 
tarkibiga qoʻshimchalar qoʻshish orqali bu muammoni bartaraf etish muhim ahamiyatga ega.

M A V Z U G A  O I D  A D A B I Y O T L A R  S H A R H I
Avtomobil benzinlarini fazoviy va detonatsion xossalarini yaxshilovchi qoʻndirmalar va qoʻshimchalarni 

olish va ularni avtomobil benzinlariga qoʻllash boʻyicha jahonda Olivia A. Perederic, Bertram Muchan,  
R.A. Nowak, S.A. Machado, Barbara J. Finlayson-Pitts, James N. PittsJr., Mingsheng Wen, Zenghui Yin,  
Zunqing Zheng, Haifeng Liu, Chuanqi Zhang, Yanqing Cui, A.A. Ganina, S.G. Dyachkova, G.F. Garifzyanov, 
S.M. Petrov, I.I. Gussamov, N.Yu. Bashkirtseva va boshqalar, mamlakatimizda esa G.R. Narmetova,  
B.N. Xamidov, U.K. Axmedov, Sh.M. Saydaxmedov, B.Z. Adizov, M.J. Maxmudov va boshqalar ilmiy tadqiqotlar 
olib borganlar. Ushbu olimlar tomonidan avtomobil benzinlarini oktan sonini oshiruvchi qoʻndirmalar olishda, 
asosan, metalloorganik birikmalar va neft fraksiyalaridan olinuvchi yuqori oktanli birikmalarga katta e’tibor 
qaratilgan va ular asosida turli qoʻndirmalar va qoʻshimchalar olish texnologiyalari ishlab chiqilgan.

T A D Q I Q O T  M E T O D O L O G I YA S I
GOST 8226-82, GOST 511-82, GOST R 51105-97 boʻyicha vosita va tadqiqot usullaridan foydalangan 

holda oktan sonlarini aniqlash orqali dvigateldagi yoqilg‘ining antidetonatsion xossasini aniqlash uchun moʻljal-

langan. Mavzu boʻyicha adabiyotlarni tahlil qilishda kuzatish, umumlashtirish, guruhlash, taqqoslash, sintez va 
tahlil usullaridan foydalanildi.

T A H L I L  V A  N A T I J A L A R
Dunyoda gazli dvigatel yoqilg‘isi, ayniqsa, suyultirilgan propan va butan, suyultirilgan gaz (STG), siqilgan 

tabiiy gaz keng tarqaldi. Bir qator mamlakatlarda benzin-spirtli yoqilg‘ilar, masalan, avtomobil benzinining metanol 
va etanol bilan aralashmasi keng tarqalgan. Ular bilan bir qatorda kislorodli birikmalar asosida yoqilg‘ilar olish, 
ya’ni avtomobil benzinining turli efirlar asosida ham tadqiqotlar olib borilmoqda. Xomashyolari katalitik kreking 
va pirolizning C5 fraksiyalari boʻlgan MTAE, asosan, efirlar yuqori oktan soniga ega kislorod saqlagan kompo-
nent sifatida ishlatiladi. Simmetrik efirlardan DIPE avtobenzinning yuqori oktan soniga ega kislorodli birikmalar 
sifatida e’tiborni tortadi, chunki katalitik kreking va piroliz qurilmalariga ega boʻlgan koʻplab neftni qayta ishlash 
zavodlarida xomashyo (propilen) resurslari mavjud. Zaharli boʻlmagan oksigenatlarga etil tretamil efir (ETAE) 
kiradi, ularning ishlab chiqarilishi MTAEga oʻxshash yuqori efir konversiyasiga erishadi. Motor benzinining 
istiqbolli komponenti etil uchinchi darajali butil efir (ETBE) boʻlib, undan foydalanish chiqindi toksiklik darajasini  
30-50% ga kamaytiradi [2]. 

Ammo bugungi kunda boshqa yuqori oktanli komponentlar orasida yetakchi oʻrinlardan birini metil tert-
butil efir egallaydi, uni benzin bilan kompaundlaganda oktan soni benzinning uglevodorod tarkibiga qarab  
135 punktgacha yetadi. MTBE benzin bilan bir xil yoqilg‘i xususiyatlariga ega va undagi kislorod mavjudligi hiso-
biga silindrlarda yoqilg‘ining yonish jarayonini sezilarli darajada yaxshilaydi, dvigatel samaradorligini oshiradi va 
chiqindi gazlari chala yonish mahsulotlarining miqdorini kamaytiradi [3].

1-rasm. UIT-85M Dvigatel yoqilg‘ilarining oktan sonlarini aniqlash uchun moʻljallangan qurilma

Texnik xususiyatlari: Bir silindrli toʻrt taktli karburatorli dvigateldan iborat sinov dvigateli:
Standart karter;
O‘zgaruvchan siqish silindri (diametri 85 mm, porshen zarbasi 115 mm, oʻzgaruvchan siqish nisbati 4 dan 

10 gacha) – silindr bloki va yoʻnaltiruvchi ftulka birikmasidan iborat boʻlgan birlik;
Yoqilg‘i sinovi imkoniyatlarini kengaytiradigan va past qaynash nuqtalari boʻlgan benzinlarni sinovdan 

oʻtkazish imkonini beruvchi qoplamasi resirkulyatsiyasi bilan termosifon sovutish tizimi;
Yagona portli oʻtish va karburator diffuzeri orqali yoqilg‘ini yetkazib berish uchun koʻp portli selektor 

klapanlari boʻlgan bir qator float kameralar tizimi;
Aralashmani isitish moslamasi bilan aralashmaning kirish joyi;
Harorat va namlikni nazorat qilish uskunalari bilan havo qabul qilish tizimi. Havo harorati (tadqiqot usuli) 

– 52±0,5C avtomatik ravishda saqlanadi. Yoqilg‘i-havo aralashmasining harorati (motor usuli) -149±0,5C, 
avtomatik ravishda saqlanadi.

Olingan OKTAN-MS oksigenat kompozitsiyalarini AI-80 avtomobil benzinining detonatsion barqarorligiga 
ta’siri 1-8% konsentratsiyalargacha oʻrganildi. Oksigenatlarning unda yuqori konsentratsiyalarida benzin-spirt 
aralashmasi xiralanish kuzatila boshlandi. B.S.A. larining oktan soni UIT-85M  oktanometri yordamida aniqlandi.

OKTAN-MS-3 va OKTAN-MS-4 oksigenat kompozitsiyalarini AI-80 avtomobil benzinining detonatsion 
barqarorligiga ta’siri 2-rasmda keltirilgan. 

2-rasm. OKTAN-MS-3-4 oksigenat kompozitsiyasini AI-80 avtomobil benzinining detonatsion barqarorligiga ta’siri.

 va  – OKTAN-MS-3 kompozitsiyasini AI-80 benzini oktan soniga ta’sirining tajriba va tenglama qiymatlari;

 va  – OKTAN-MS-4 kompozitsiyasini AI-80 benzini oktan soniga ta’sirining tajriba va tenglama qiymatlari;

OKTAN-MS-3 va OKTAN-MS-4 oksigenat kompozitsiyalarini AI-80 avtomobil benzinining detonatsion 
barqarorligiga ta’siri yuqoridagi qoʻshimchalarnikiga yaqin boʻlib, faqatgina OKTAN-MS-4 oksigenati 5% kon-
sentratsiyada qoʻshilganda, benzinning oktan soni 0,7 punktgacha tushganini koʻrsatdi. Ushbu oʻsishga oksi-
genat aralashmasi tarkibida anilin qoʻshmasdan MUBE 10% miqdorda qoʻshilganligi ta’sir etgan boʻlishi mumkin 
degan xulosa qilindi. 

Tajriba natijalari asosida olingan OKTAN-MS-3 va OKTAN-MS-4 oksigenat kompozitsiyalarini AI-80 ben-
ziniga 1% dan 8% gacha 1% konsentratsiyada kompaundlab olingan natijalar koʻrsatkichlari tenglama asosida 
hisoblab koʻrilganida MS3=0,0101x2+0,5045x+84,954. korrelyatsiya koeffitsiyenti R²=0,9993 va MS4=-0,0036x-
3+0,0424x2+0,281x+84,993. korrelyatsiya koeffitsiyenti R² =0,9997  emperik tenglamalar bilan tavsiflandi.

X U L O S A  V A  T A K L I F L A R
Kislorodli birikmalar asosida olingan antidetonatsion kompozitsiyalar AI-80 avtomobil benzinining detonat-

sion barqarorligini sezilarli darajada oshirish imkoniyatini taqdim etadi. Ushbu qoʻshimchalar benzinning yonish 
xususiyatlarini yaxshilaydi va dvigatel samaradorligini oshiradi. Natijada, benzinning ekologik tozaligi va ishlash 
samaradorligi ham yaxshilanadi.

Taqdiqot natijalaridan kelib chiqqan holda quyidagilarni taklif sifatida keltirishimiz mumkin:
• Yangi antidetonatsion: kompozitsiyalarni ishlab chiqish: Kislorodli birikmalar asosida yangi kompozit-

siyalar ishlab chiqish va ularning benzin sifatiga ta’sirini yanada chuqurroq oʻrganish zarur;
• Keng qamrovli tadqiqotlar: turli kislorodli birikmalar va ularning benzin bilan aralashuvini oʻrganish 

orqali optimal qoʻshimchalar miqdorini aniqlash va ularni amaliyotda qoʻllash;
• Ekologik ta’sirlarni baholash: antidetonatsion qoʻshimchalar qoʻllanishining ekologik ta’sirlarini 

baholab, atrof-muhitga salbiy ta’sir koʻrsatmasligini ta’minlash.

